
Gudun Hijjirar Bai Nakasa Su Ba

Sansanonin ‘yan gudun hijirar
dake fadin Nijeriya, wurare ne na
koyo da kuma sanin yadda ake
gudanar da Kananan harkokin
sana’o’1t, da samar da abinci
mai gina jiki, da ma tsabta, a
sakamakon irin shirye-shiryen
da Hukumar USAID ke bayar
da kudaden gudanarwa.

“Rayuwata ta salwanta,
amma yanzu, na samu
wadda ta fi ta da. Da
al’amarin ya Kazanta,
amma, wannan shirin ya
Kawata shi. Zan bi a
hankali, kuma na san, a
Karshe, zan kai inda na yi
burin isa.” - Ladi

Ladi Mathias ke nan, da
sana’arta, ta tuyar kosai, a
sansanin ‘ya gudun hijira

dake Kuchingoro.

Akwai damuwa, matuKa ga dukan wanda ke gudun
ceton rai, (IDP), ya-Allah mace ce, dake gudun, tare
da ‘ya’yanta, bakwai, ‘yan wata daya, zuwa shekaru
13, abin tausaya ne. Wannan kuma shine abinda ya
sami Ladi Mathias, ‘yar shekaru 33, a 2013.

Ladi ta tuna da irin yadda, dole, mijinta ya bar su,
kafin a haifi wanda ke ciki, domin Kungiyar Boko
Haram sun fi kai hari ga mazaje, “Al’amarin ba a
cewa komai, ganin irin halin da nake ciki (ga juna
biyu), ga kuma sauran yara shida, amma, na san
barinsa alheri ne.” Ya tsere zuwa sansanin
Kuchingoro, dake Abuja, domin ceton ransa.

Wata daya, bayan ta haifi yarinyarta, daya tilo, sai
al’amari ya dagule: ‘yan ta’adda, dauke da makamai
suka kawo hari a Kauyenmu, (Ngoshe), dake
Karamar Hukumar Gwoza, ta Jihar Borno. Ta tsira,
ta kuma tsere, tare da ‘ya’yanta, zuwa wani tsaunin
dake kusa, tare da sauran jama’ar Kauye. ‘Yan
ta’addar sun bi su, don haka, sai da suka yi tafiyar
mila-milai, zuwa wani sansanin dake Kasar
Cameroon, sai kuma ga barkewar cutar cholera.
“Tunda ‘yan Boko Haram ba su karbe min yarana
ba, to, ba zan bari cutar cholera ta kashe su ba.” Ta
samu labarun ta koma Jihar Adamawa, dake
Nijeriya, ta fi.

Tattakin da muka yi, zuwa Adamawa, ba Karamin
aiki ba ne. “Yarana, bakwai, sun sare, amma, bisa
ga taimakon masu tausayawa, aka biya ma na kudin
motar zuwa Adamawa.” A nan suka samu mafaka, a
wani sansanin tsaron soja, har na tsawon mako
guda, amma, sojojin, ke ba su abinci. Har ma suka
sa ta kira mijinta. Ta kuma fada ma sa cewa, “a
yanzu ma, yaran tsirara suke,” ya kuma yi alkawarin
aiko da kudaden sayen sutura da safarar da za su
tarar da shi, a Abuja. A Karshe, sojoji suka biya ma

su kudaden mota.



A watan Yunin 2014, ita da yaranta, suka iso birnin
Abuja. “Saduwa da mijina ba Karamin dadi ba ne,
ga iyalin. Cikin dan lokaci kadan, sai na manta da
irin walahar da muka sha, domin, a Karshe, za mu
warware su da mijina,” in ji ta. Ta Kara da cewa,
kodayake ba su da sauran abinci, suna zaune cikin
farin ciki.

Irin abinda Ladi ta gani, shi mutane, da dama, suka
gani, a arewacin Nijeriya, musamman, a jihohin
Borno, da Yobe, da Adamawa, inda Kungiyar Boko
Haram, ta yi ta kai hare-haren. Wadannan hare-
haren suka haifar da ‘yan gudun hijirar dake zaune a

sansanonin dake fadin Kasar.

Shirin MARKETS II, na gudanar da bincike-binciken bukatun horar da masu zaman
gudun hijira, IDP’s, dake KirKiro wani tunani, da kuma ingancin horo game da wadansu
ayyukan gudanar da Kananan harkokin kasuwanci, da samar da abinci mai gina jiki, da
kuma tsabta.

Tsarin horon Shirin Tushen Kananan Harkokin Kasuwanci, (MEF), ya kyautata wa ‘yan
gudun hijira irin su Ladi. Ta koyi yadda ake sarrafa Karamar sana’a, da bai wa iyalanta
abincin da ya dace, da kuma tsabtace muhalli, da rigakafin cututtuka. Kafin ta zama
‘yar gudun hijira, IDP, Ladi kosai da gyada ta ke sayarwa, a Jihar Borno state. Shirin na
MEF, ya horar da ita, yadda ake taitayar kasuwanci, a sansanin ‘yan gudun hijira. Daya
daga cikin wadanda suka koyar da ita, sun ga KoKarinta, har ya ba ta Naira dubu biyu
(2,000), ta ja jarin da zai habaka sana’arta, ta sayar da kosai.

Ladi ta saba da samun kudade da abinci, daga wadanda ke ziyartar sansanin, wai ta ji
cewa shirin MARKETS II, horar da su kawai zai yi. Amma, yanzu, cewa take yi, abinda
ta samu yana fin daukacin duk abinda take samu, a da. “Kafin wannan bitar, ban san
komai ba, game da riba ko uwar kudi. Ni dai in yi ciniki, in kashe kudin, wani lokacin
ma, ni kan manta da ajiye wani abu, domin jan jari,” in ji ta. Wannan bitar ta sanya ina
sanin abinda ke zuwa, yana dawowa, da kuma tanadi, wanda ya sanya har na bude
asusun ajiyar kudade, a banki. Ina Kidaya irin ribar da na samu, da kuma abinda na
ajiye, sau biyu, a cikin wata.

Ribar da Ladi, yanzu, ke samu, tana kai Naira dubu 13, ya zuwa dubu 15, wanda a ciki,
take ajiye Naira dubu 10, ta bayar da sadakar Naira dubu, a mujami’a, ta kuma yi
amfani da sauran wajen kula da iyalanta. Ko a Borno, tana yin kosan, amma, kusan ba
ta samun kashi daya, cikin hudu, na ribar da take samu, yanzu. Kafin shirin na MEF, da
wuya take samun cikakken abinci, sau daya, da iyalanta, amma, yanzu, tana cin abinci
sau uku, a rana. A sakamakon abinda ta koya, ba sinadarin carbohydrate, kadai take
baiwa iyalanta ba, har ma tana hadawa da ganyaye da sinadarin proteins, mai gina jiki.
Da kuma kudaden da take ajiye wa ne, ta biya wa danta, Naira dubu 24, na karatun
makarantar sakandare, a Durumi, ta kuma sayi keke, na Naira dubu shida. Ta ma mayar
da yaron, tare da sauran yaranta uku, maza, zuwa wani sansanin dake Edo, bayan da
‘yan uwanta suka bayyana ma ta cewa, ana karatu, sosai, kuma ba a shaye-shayen dake
lalata mutane, irin na Kuchingoro. ‘Ya’yanta biyu, daya, mai fama da cutar sickle cell,
na makaranta, a inda take, yayinda ‘yarta, mace, ke tare da ita.



Ladi ba ta jin dadin irin yadda, ita, kadai, ke dawainiyar ciyar da iyali. Tana son mijinta
ya samu abin yin da za su Kara samun abin masarufi, amma, ba zai iya wuce basirarsa
ba, ta aikin kanikanci, a sansanin. Tana son ta ajiye isassun kudaden da za su saya ma ta
Karamar motar da za ta fara haya.

Da aka tambaye ta ko za ta koma gida, idan al’amari ya daidaita, sai, wuf, ta ce faufau.
“Ina ganin an fi samun wadata, a birnin Abuja, yarana, za su yi nagarta, idan na tsaya a
nan, kuma, yanzu, na fi samun kudade, fiye da lokacin da na ke, a Borno.” Tana fatan
ta y1 hayar gida, ta shige, more rayuwarta, a wajen sansanin.

Ladi za ta so ganin Karin mata, na “dagewa kan irin yadda rayuwa ta kasance,” kamar
yadda ta yi. Ta ce, ta taimaka ma wadansu mabukatan, daga irin yadda jama’a suka
taimaka ma ta. Alal misali, kwanan nan, ta biya wa wata mata, marar lafiya, Naira 500,
kudin allura.

“Ban samu rayuwa cikakka ba, amma, na gamsu da wadda nake da ita. Da al’amari ya
lalace, amma, wannan aikin ya kyautata shi. Zan riKa bi, a hankali, na kuma san, nan
gaba, zan kai inda nake buri,” in ji Ladi.



